
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે


પ્રભુ પાસે એ ના જિગર ફરિયાદી કરી શકે,

ગુન્હેગારોથી તે મૃદુ હૃદયને મ્હોબત ઠરી;

છૂરી ખુલ્લીથી જે કતલ કરવા હસ્ત ઉપડે,

દુવા તેની ગાવી, નિરમિત થયું એ જિગરને.



પ્રભુ પાસે ના તે જિગર ફરિયાદે કરી શકે,

રહી છે ના શ્રધ્ધા કુદરત તણા આ ક્રમ પરે;

સહી ઘા માથે ઘા હૃદય કુમળું નિર્ભય થયું,

ગણ્યા તેણે દેવો, અરર સહુ તે રાક્ષસ હતા.



હતી પ્હેલાં આશા મુજ હૃદયમાં તે હૃદયને,

ન જાણી તૂટી તે પ્રથમ જ, અરે! જે ગઇ હતી;

હજુ છેલ્લે એ તે મુજ હૃદયમાં કૈં રસ જુવે,

હજુ તેને પીવા જીવિત કરવા યત્ન કરતી.



હવે હું પાસે તે હૃદય નવ દાવો કરી શકે,

હવે છેલ્લે છેલ્લે મધુર કંઇ એ મ્હોં કરગરે;

તરન્તી મૂર્તિ એ મમ નયન પાસે ટળવળે,

હજુ રેડે અશ્રુ ગરદન ધરી આ પદ પરે.



નિસાસા મ્હારા એ પ્રિય વદનની ઉપર પડે,

હજારો અંગારા ગત સમયના ત્યાં ઢળી પડે;

વિસામો લેવાની મુજ હૃદય આ આશ ધરતું,

નિરાશામાં કિન્તુ પ્રતિ પલ રહે છે ટપકતું.



નકી પૂર્વે આવું અનુભવી ગયું છે હૃદય આ,

અજાણ્યે રોતાં એ બહુ દિવસ પ્હેલાં ગત થયા;

મ્હને છે યાદે આ મધુતમ દશાની મધુરતા,

નિરાશાના પ્યાલા બહુ ય ભરી ખાલી પણ કર્યા.



ગયા જન્મોમાં એ પણ અનુભવ્યું આ નવ કદી,

નથી આવી કો દી હૃદય પર કો વિદ્યુત પડી,

સરી જાતાં મ્હારાં જગત પરનાં કાર્ય સઘળાં,

અહા! હું ઓચિન્તો કબજ બનતો કો ઝડપમાં.



ગણાઈ સંસારે ફરજ સઘળી જે હૃદયથી,

પ્રતિ પ્રાણીની જે જીવિત તણી ઇચ્છા કુદરતી,

